Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 19eg o Fawrth 2013, yn Ysgol Gymuned Cwm y Glo. 
1. Croesawodd y Cadeirydd bawb i’r cyfarfod a diolchodd i AJ am gymryd y gadair yng nghyfarfod Chwefror. Diolchodd hefyd i CW am ofalu am finiau’r fynwentyn ystod yr un cyfnod.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Meirwen Lloyd (ML) ac Emma Williams (clerc).
Ymddiheuriadau: Cyngh. Meryl Green (MG), Cyngh. Richard Robinson (RR), Cyngh. Berwyn Jones (BeJ), Cyngh. Delyth Tomos (DT), Cyngh. Brian Jones (BJ), Cyngh. Clifford Williams (CW), Cyngh. Dylan Jones (DJ), Cyngh. Nan Humphreys (NH), Cyngh. Eryl Roberts (ER) a’r Cyngh. Rhian Thomas (RhT).
Dim cworwm yn y cyfarfod, felly methu gwneud penderfyniadau heno. Eitemau sydd angen penderfyniad y Cyngor yn cael eu pasio ymlaen i gyfarfod mis Ebrill. 
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Nid oedd hi yn bosibl i gadarnhau cofnodion cyfarfod mis Chwefror gan nad oedd cworwm.
4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Darllenodd HJ lythyr a dderbyniwyd gan Mr Gareth Roberts am bamffledi llwybrau’r ardal. Roedd yn awyddus i fynychu cyfarfod y Cyngor er mwyn penderfynu ar ffordd ymlaen gyda’r prosiect. Dywedodd y clerc y byddai yn cysylltu gydag ef i drefnu hyn.

· Trafodwyd problem sbwriel ym mhentref Llanrug a dywedwyd fod y broblem yn dal i fodoli. Dywedodd HJ nad oedd Ysgol Brynrefail wedi cysylltu gydag ef hyd yma ynglŷn â chydweithio ar brosiect i lanhau ardaloedd o’r pentref.

· Trafodwyd yn sydyn sut i wario yr arian elusennol. Penderfynwyd ychwanegu hyn at raglen cyfarfod mis Ebrill. 
5.  Cae Chwarae Cwm y Glo: Dim.
6.  Caeau chwarae Llanrug: Nant y Glyn a Glanmeolyn: Darllenodd HJ ebost yr oedd wedi ei dderbyn gan DJ yn egluro y sefyllfa ddiweddaraf am y cytundeb gyfreithiol gyda chwmni Celtic Souza/Cymdeithas Tai Gogledd Cymru. Eglurodd fod y broses gyfreithiol yn cymryd llawer hirach na’r disgwyl a bod dadlau am yr eitemau oedd y Cyngor hwn wedi gofyn amdanynt gan y cwmni gan fod y cytundeb cyfreithiol am fod gyda perchnogion y tir sef Cymdeithas Tai Gogledd Cymru. Roedd DJ yn argymell cael dogfen gyfreithiol ar wahân i ddelio gyda’r eitemau hyn.
7. Llwybrau Cyhoeddus: Roedd ER wedi gyrru neges trwy ML am giât oedd wedi cael ei gosod gan berchenog ger llwybr cyhoeddus 50/51 ger Rhos y Grug, Ceunant. Mae’r tŷ ar werth ar hyn o bryd ac mae pryder gall y giât roddi camargraff i berchnogion newydd mai llwybr preifat ydyw ac nid un cyhoeddus. Penderfynwyd pasio’r mater ymlaen i Swyddog Llwybrau Cyngor Gwynedd.
8. Glanhau pentrefi Llanrug a Cwm y Glo: Problemau sbwriel yn dal i fodoli ym mhentref Llanrug ond dim problemau yng Nghwm y Glo. Am drafod hyn eto mis nesaf.
9. Cynllunio:


(a) Ceisiadau o’r newydd:

· C13/0119/23/CR: Cais i adnewyddu cais C07A/0732/23/CR i newid defnydd, estyniad cefn a man newidiadau i’r adeilad er mwyn creu ystafelloedd cyfarfod ar y llawr gwaelod a 5 ystafell gwely ar y llawr cyntaf – Gwesty Seiont Manor, Llanrug. Wedi rhoi sylwadau mis diwethaf. Dim cworwm i’w drafod ymhellach.
· C13/0250/23/LL: Cais i ddymchwel yr adeilad presennol a chodi sied amaethyddol newydd yn ei le – Llidiart y Rhos, Llanrug. Methu ei drafod oherwydd dim cworwm yn y cyfarfod. Penderfynwyd dod a’r cais yn ei ôl mis nesaf os na fydd penderfyniad wedi ei wneud ar y cais gan y pwyllgor cynllunio.
Penderfyniadau ar geisiadau cynllunio:

· C12/1506/23/LL: Addasu capel i uned breswyl – Capel Mawr, Llanrug: Caniatawyd gyda amodau.
· C13/0076/23/LL: Estyniad deuawr yn y cefn a phorth yn y blaen – 5 Maes Gerddi, Ceunant: Caniatawyd gyda amodau.
· C13/0072/23/LL: Creu porth a ramp cysylltiedig – Llanrug Outdoor Education: Caniatawyd gyda amodau.
· C13/0131/23/LL: Codi porth ar y blaen a modurdy a gweithdy yng nghefn yr eiddo – Pantgwyn, Llanrug: Caniatawyd gyda amodau.
· C13/0072/23/LL: Codi estyniad deulawr ochr yn lle’r estyniad unllawr presennol – Tyddyn Rhuddallt, Llanrug: Caniatawyd gyda amodau.
10.
Cyllideb:
(a)Taliadau:
Cyflog 



101082                       £202.84

Costau Cyfreithiol

101083
              £50.00

Llewod Llanrug

101084

£700.00

Seindorf Arian


101085

£700.00

Y Sefydliad Coffa

101086
         £2,100.00









                     £3,752.84
(b)Derbyniadau: 
Incwm Angladdau 
£200.00



Llog 


    £0.41






£200.41

(c) Cyllideb Ddrafft 2013/14: Cyflwynodd y Clerc gyllideb ddrafft ar gyfer 2013/14. Trafodwyd yr eitemau a newidwyd ambell i eitem. Dywedwyd y byddai’r gyllideb yn cael ei chyflwyno a’i chymeradwyo yng nghyfarfod mis Ebrill.
     11.
Y Fynwent:  
(a) Diogelwch: Dim. 
(b) Cyffredinol: Dywedodd HJ fod gweithwyr y cwmni Cerrig Beddi wedi cynnal archwiliad answyddogol ar y cerrig yn y fynwent a’u bod wedi darganfod chwech a oedd o bosib yn ansefydlog, un a oeddynt wedi ei rhoi i lawr am ei bod yn beryglus. Penderfynwyd ceisio cysylltu gyda teuluoedd y chwech yma. Dywedodd HJ ac AJ y bddent yn edrych i fewn i hyn am y tro.
(c)  Incwm Angladdau: £200
12. Heddlu: Darllenwyd ebost a gafwyd gan PCSO Couling yn hysbysu’r Cyngor ei fod yn gadael ei swydd bresennol ond fod PCSO Worth yn aros. Dylid cyfathrebu gyda hi o hyn allan.
   13. Materion gan y Cynghorwyr:    
· Darllenwyd ebost a gafwyd gan DT yn pryderu am giatiau a oedd wedi eu gosod ar draws llwybr cyhoeddus. Penderfynwyd i basio’r gŵyn ymlaen i Swyddog Llwybrau Cyngor Gwynedd.
· Darllenodd HJ ddiweddariad a dderbyniwyd gan CJ am gyfarfod safle a gafodd gyda chwmni BT a Scottish Power ynglŷn â’r polion a osodwyd ar safle’r Hen Ysgol.
· Dywedodd CJ hefyd bod arwyddion newydd am eu gosod o flaen Tai Arfon a Didfa. Penderfynwyd trafod y gofyn am arwyddion newydd yn rhannau eraill o’r pentrefi yng nghyfarfod mis Ebrill. 
· Dywedodd AJ fod un o drigolion Bwlch wedi cymryd grit o’r bin grit a’i roi ar ei dir ei hun yn ystod yr eira diweddar ac o ganlyniad, nad oedd dim ar ôl i’w roi ar y ffordd gyhoeddus. Roedd un o drigolion eraill Bwlch wedi gofyn pe byddai modd gosod bin arall ar ei thir hi ar gyfer ei roi ar y ffyrdd cyhoeddus fel bod hyn ddim yn digwydd eto. Penderfynwyd gofyn wrth Cyngor Gwynedd.

· Dywedodd HJ ei fod wedi cael sgwrs gyda Osian Jones o Gymdeithas Yr Iaith a oedd wedi cadarnhau nad ydynt hwy, hyd yma, yn poeni yn ormodol am effaith parciau gwyliau yn cael caniatad i agor am ddeuddeg mis o’r flwyddyn ar yr iaith Gymraeg. Roedd hefyd wedi cael sgwrs gyda swyddog o Gyngor Gwynedd a oedd wedi egluro mai’r prif reswm dros ganiatau hyn oedd i hybu busnes ac economi leol.

14.
Gohebiaeth:

(a)
Oddi wrth Cyngor Gwynedd:

· Gwasanaeth Cyfreithiol: Gorchymyn am y gwaith ar yr A4086 ym Mhontrug.

· Adran Priffyrdd: Amserlen o gau’r ffordd a rheoli’r traffig pan mae’r gwaith ail-wynebu yn cael ei wneud ar yr A4086.

· Adran Priffyrdd a Bwrdeistrefol: Cytundeb biniau y fynwent 2013/14: Cytunwyd i ofyn am yr un gwasanaeth gan fod hyn i weld yn ddigonol.
· Uned Rheoli Risg: Adroddiad am lifogydd yng Nghwm y Glo yn ystod Tachwedd 2012: Aeth AJ ag ef gyda hi i’w ddarllen.
(b)
Eraill:

(i)
Ombwdsmon – Llyfryn ‘Sut i gwyno’ i’w ddosbarthu i’r aelodau.

(ii)
Mr John Roberts – Amserlen archwilio cyfrifon 2012/13: Y Clerc am ddelio gyda hwn.
(iii)
Mr John Roberts – Anfoneb am £60 parthed archwiliad 2011/12: Anfoneb yn daladwy.

(iv)
Cyngor Iechyd Cymuned – Copi o lythyr a anfonwyd i’r Gweinidog Iechyd a chopi o’r datganiad i’r wasg a wnaethpwyd ar 4ydd o Fawrth.
(v)
Aelodaeth Un Llais Cymru 2013/14, £353: Aelodaeth yn daladwy. ML yn cadarnhau ei bod yn dal yn fodlon i fynychu’r cyfarfodydd pan yn gallu.
16.    Materion Eraill: Ethol Aelod newydd: Heb symud ymlaen gyda hyn ers y cyfarfod diwethaf. Penderfynwyd trafod hyn eto yng nghyfarfod mis Ebrill.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 16eg o Ebrill 2013, Y Sefydliad Coffa, Llanrug.

